
[bookmark: _Hlk121223678]«Հայաստանի Հանրապետության կառավարության 2017 թվականի ապրիլի 6-ի 
N 354-Ն որոշումն ուժը կորցրած ճանաչելու մասին» Հայաստանի Հանրապետության 
կառավարության որոշման նախագծի 
	[bookmark: _Hlk66370659]1․ ՀՀ ֆինանսների նախարարություն
	12․07․2023թ․

	
	N 01/11-1/13617-2023

	ՀՀ ֆինանսների նախարարությունն ուսումնասիրել է ««Հայաստանի Հանրապետության կառավարության 2009 թվականի N 704-Ն որոշման մեջ լրացումներ կատարելու մասին», «Հայաստանի Հանրապետության կառավարության 2009 թվականի հունիսի 11-ի N 662-Ն որոշման մեջ լրացում կատարելու մասին» և «Հայաստանի Հանրապետության կառավարության 2017 թվականի N 354-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշումների նախագծերը (այսուհետ՝ Նախագիծ) և հայտնում է, որ առաջարկություններ և դիտողություններ չունի:
	Ընդունվել է։


	2․ ՀՀ պետական եկամուտների կոմիտե 
	06․07․2023 թ․

	
	N 01/3-4/40487-2023

	1․ Նախագծի վերաբերյալ առաջարկություններ չկան։
	Ընդունվել է։

	2․ Առաջարկվում է «Հայաստանի Հանրապետության կառավարության 2009 թվականի N704-Ն որոշման մեջ լրացումներ կատարելու մասին» և «Հայաստանի Հանրապետության կառավարության 2017 թվականի N354-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծերի վերնագրերը համապատասխանեցնել «Նորմատիվ իրավական ակտերի մասին» ՀՀ օրենքի 18-րդ հոդվածի 6-րդ մասով սահմանված պահանջներին:
	Ընդունվել է։ 

	[bookmark: _Hlk149137344]3․ ՀՀ Վարչապետի աշխատակազմի տեսչական մարմինների աշխատանքների համակարգման գրասենյակ
	07․07․2023թ․

	
	N 06․1/3/8889-2023

	1․ «Հայաստանի Հանրապետության կառավարության 2009 թվականի հունիսի 11-ի N 662-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի ընդունման նպատակահարմարությունը վերանայման կարիք ունի՝ հաշվի առնելով այն հանգամանքը, որ «Օրգանական գյուղատնտեսության մասին» օրենքի 6-րդ հոդվածի 1-ին մասի 4-րդ կետով և 9-րդ հոդվածի 7-րդ մասով սահմանված են պետական վերահսկողություն իրականացնող լիազոր մարմինները։
	Չի ընդունվել, քանի որ նշյալ ենթաօրենսդրական նորմատիվ իրավական ակտի նախագծի մշակման համար հիմք է հանդիսանում ««Օրգանական գյուղատնտեսության մասին» օրենքում փոփոխություններ և լրացումներ կատարելու մասին» Հայաստանի Հանրապետության օրենքի նախագծի վերաբերյալ ՀՀ Վարչապետի աշխատակազմի  իրավաբանական վարչության տրամադրած կարծիքը։
 



	2․  Սննդամթերքի անվտանգության տեսչական մարմինը վերահսկողություն կարող է իրականացնել օրգանական գյուղատնտեսական արտադրանքի համապատասխան մակնշման մասով՝ փաստաթղթային զննման միջոցով (սերտիֆիկատի առկայություն կամ բացակայություն), այլ վերահսկողություն հնարավոր կլինի իրականացնել մի շարք նորմատիվ փաստաթղթերի մշակումից հետո միայն, օրինակ՝ օրգանական գյուղատնտեսական արտադրանքի արտադրական գործընթացներին ներկայացվող պահանջների հստակեցում, հողատարածքների քարտեզագրում ըստ քիմիական վտանգների մնացորդային քանակների, այդ պահանջներին համապատասխան ստուգաթերթերի մշակում, լաբորատոր հսկողության իրականացման հնարավորություն և այլն։ Միաժամանակ բացակայում է համապատասխան ստուգաթերթը։
	Ընդունվել է մասամբ։ 
Սույն դրույթը խմբագրվել է և սննդամթերքի անվտանգության տեսչական մարմնի համար նախատեսվել է վերահսկողություն իրականացնել միայն սահմանված պահանջներին համապատասխան փոխադրման, պահպանման, իրացման և մակնշման պայմանների նկատմամբ, հետևաբար ստուգաթերթի անհրաժեշտություն առկա չէ։

	3․ «Հայաստանի Հանրապետության կառավարության 2009 թվականի N 704-Ն որոշման մեջ լրացումներ կատարելու մասին» և «Հայաստանի Հանրապետության կառավարության 2017 թվականի N 354-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման նախագծերի վերաբերյալ առաջարկություններ չկան։
	Ընդունվել է։ 


	4․ ՀՀ արդարադատության նախարարություն
	02․08․2023թ․

	
	N /27.0.01/35297-2023

	1. «Հայաստանի Հանրապետության կառավարության 2009 թվականի հունիսի 26-ի N 704-Ն որոշման մեջ լրացումներ կատարելու մասին» Հայաստանի Հանրապետության կառավարության որոշման Նախագծում (այսուհետ՝ Նախագիծ) բացակայում է «Նորմատիվ իրավական ակտերի մասին» օրենքի 11-րդ հոդվածի 1-ին մասի 6-րդ կետով սահմանված վավերապայմաններից՝ ստորագրող պաշտոնատար անձի պաշտոնը, անվան սկզբնատառը, ազգանունը:
Նույն դիտողությունը վերաբերում է նաև ներկայացված մյուս նախագծերին:
	Ընդունվել է։



	2․ Նախագծի նախաբանից առաջարկում ենք հանել «Օրգանական գյուղատնտեսության մասին» օրենքի հղումը, քանի որ այն ընդհանրական է: Միաժամանակ, Նախագծով նախատեսվում է լրացում կատարել Հայաստանի Հանրապետության կառավարության 2009 թվականի հունիսի 26-ի «Օրգանական գյուղատնտեսության ոլորտում համապատասխանության սերտիֆիկատ տալու կարգը և օրգանական գյուղատնտեսական արտադրանքի համապատասխանության նշանի, համապատասխանության սերտիֆիկատի ձևերը հաստատելու մասին» N 704-Ն որոշման մեջ, ուստի տվյալ դեպքում Նախագծի նախաբանում լիազորող նորմի հղում կատարելու անհրաժեշտությունը բացակայում է:
	Ընդունվել է։

	[bookmark: _Hlk95408008]3․  Նախագծի 1-ին կետի 1-ին ենթակետով նախատեսվում է Հայաստանի Հանրապետության կառավարության 2009 թվականի հունիսի 26-ի «Օրգանական գյուղատնտեսության ոլորտում համապատասխանության սերտիֆիկատ տալու կարգը և օրգանական գյուղատնտեսական արտադրանքի համապատասխանության նշանի, համապատասխանության սերտիֆիկատի ձևերը հաստատելու մասին» N 704-Ն որոշման (այսուհետ՝ Որոշում) N 1 հավելվածի 4-րդ կետում «դեպքում» բառից հետո լրացնել «, իսկ հանրապետությունից դուրս գրանցված սերտիֆիկացման մարմինների կողմից օրգանական գյուղատնտեսական արտադրանքի համապատասխանության սերտիֆիկատ ստանալու, սերտիֆիկատի գործողությունը կասեցնելու կամ դադարեցնելու դեպքում՝ տնտեսավարող սուբյեկտը» բառերը։
Նախագծով առաջարկվող լրացման դեպքում Որոշման N 1 հավելվածի 4-րդ կետը կունենա հետևյալ խմբագրությունը. 
«4. Սերտիֆիկացման մարմինն օրգանական գյուղատնտեսությամբ զբաղվող տնտեսավարող սուբյեկտներին օրգանական գյուղատնտեսությամբ զբաղվող տնտեսավարող սուբյեկտների պետական գրանցամատյանում գրանցելու, գրանցումից հանելու, սերտիֆիկատի գործողությունը կասեցնելու կամ դադարեցնելու դեպքում, իսկ հանրապետությունից դուրս գրանցված սերտիֆիկացման մարմինների կողմից օրգանական գյուղատնտեսական արտադրանքի համապատասխանության սերտիֆիկատ ստանալու, սերտիֆիկատի գործողությունը կասեցնելու կամ դադարեցնելու դեպքում՝ տնտեսավարող սուբյեկտը` եռօրյա ժամկետում պաշտոնական գրությամբ տեղեկացնում է գրանցամատյանը վարող պետական կառավարման լիազոր մարմնին»:
Նախագծի հիմնավորման (այսուհետ՝ Հիմնավորում) համաձայն՝ Որոշման մեջ վերը նշված լրացումը կատարելու անհրաժեշտությունը պայմանավորված է Հայաստանի Հանրապետությունից դուրս գրանցված սերտիֆիկացնող ընկերությունների կողմից սերտիֆիկացված օրգանական արտադրողների գրանցման իրականացման և օրգանական գյուղատնտեսության արտադրանքի ծավալների, արտադրատեսակների, արտադրողների և հողատարածքների մակերեսների վերաբերյալ ամբողջական տեղեկատվության հավաքագրման ու հրապարակման համար։ 
Տվյալ դեպքում Հիմնավորումից անհասկանալի է, թե ինչո՞վ է պայմանավորված Հայաստանի Հանրապետությունից դուրս գրանցված սերտիֆիկացնող ընկերությունների կողմից սերտիֆիկացված օրգանական արտադրողների գրանցման իրականացման և օրգանական գյուղատնտեսության արտադրանքի ծավալների, արտադրատեսակների, արտադրողների և հողատարածքների մակերեսների վերաբերյալ ամբողջական տեղեկատվության հավաքագրման անհրաժեշտությունը: 
Միաժամանակ, Հիմնավորման 2-րդ կետում նշվում է, որ ներկայացվող ՀՀ կառավարության որոշումների նախագծերի ընդունման արդյունքում ոլորտի իրավական կարգավորումները կհամապատասխանեցվեն, ինչպես նաև կմոտարկվեն ԵԱՏՄ օրենսդրությանը: Սակայն բացակայում են համապատասխան փաստարկները, թե ներկայացված նախագծերը կոնկրետ ո՞ր իրավակարգավորման մասով և ԵԱՏՄ կոնկրետ ո՞ր իրավական ակտին են համապատասխանեցվելու:
Ելնելով վերոգրյալից, կարծում ենք, որ բավարար չափով հիմնավորված չէ նախագծի ընդունման նապատակը, քանի որ նախագծի հիմնավորման մեջ ներկայացված չեն կարգավորման ենթակա ոլորտի կամ խնդրի սահմանումը, առկա իրավիճակը, կարգավորման նպատակները, ակնկալվող արդյունքը և այլն, ինչը հնարավորություն կտա լիարժեք կերպով գնահատելու նախագծով առաջարկվող կարգավորումները: Այդ առումով նախագծի ընդունման հիմնավորումն անհրաժեշտ է լրամշակել և ներկայացնել «Նորմատիվ իրավական ակտերի մասին» օրենքի 6-րդ հոդվածի 5-րդ մասի պահանջներին համապատասխան, քանի որ հիմնավորման միջոցով նախագիծը մշակող պետական մարմինը պարզաբանում է իրավական ակտի ընդունման նպատակը, կարգավորման անհրաժեշտությունը, կարգավորման համար ընտրված եղանակի նպատակահարմարությունը, պարզաբանում է նախագծով առաջարկվող կարգավորումների բնույթն ու նպատակը, իրավական ակտի ընդունմամբ ակնկալվող արդյունքները:
	Ընդունվել է։

	4․ Նախագծի 1-ին կետի 1-ին և 2-րդ ենթակետերից առաջարկում ենք հանել «N 1 հավելվածի» բառերը՝ նկատի ունենալով, որ 1-ին կետում արդեն իսկ նշված է, որ լրացումները կատարվելու են N 1 հավելվածում: 

	Ընդունվել է։

	5․ Նախագծի 2-րդ կետում անհրաժեշտ է «հրապարակման» բառից հետո լրացնել «օրվան» բառը՝ նկատի ունենալով «Նորմատիվ իրավական ակտերի մասին» օրենքի 23-րդ հոդվածի 5-րդ մասի դրույթը, որի համաձայն՝ նորմատիվ իրավական այն ակտը, որով ուժի մեջ մտնելու ժամկետ նախատեսված չէ, ուժի մեջ է մտնում դրա պաշտոնական հրապարակման օրվան հաջորդող տասներորդ օրը:
	Նույն դիտարկումը վերաբերում է նաև «Հայաստանի Հանրապետության կառավարության 2009 թվականի հունիսի 11-ի N 662-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի 2-րդ կետին:

	Ընդունվել է։

	6․ «Հայաստանի Հանրապետության կառավարության 2009 թվականի հունիսի 11-ի N 662-Ն որոշման մեջ լրացում կատարելու մասին» Հայաստանի Հանրապետության կառավարության որոշման Նախագծի (այսուհետ՝ Նախագիծ) 1-ին կետում առաջարկում ենք «որոշումը լրացնել նոր կետով» բառերը փոխարինել «որոշումը 1-ին կետից հետո լրացնել նոր՝ 1.1-ին կետով» բառերով՝ նկատի ունենալով «Նորմատիվ իրավական ակտերի մասին» օրենքի 33-րդ հոդվածի 3-րդ մասի դրույթը, որի համաձայն՝ նորմատիվ իրավական ակտում լրացումներ կատարվում են դրանում նոր բաժիններ, գլուխներ, հոդվածներ, մասեր, կետեր, ենթակետեր, պարբերություններ, նախադասություններ, բառեր, թվեր կամ կետադրական նշաններ լրացնելու միջոցով:
 Միաժամանակ, Նախագծի վերը նշված լրացման համաձայն նախատեսվում է  Հայաստանի Հանրապետության կառավարության 2009 թվականի հունիսի 11-ի «Օրգանական գյուղատնտեսության կազմակերպման, բույսերի և բուսական ծագման մթերքի, գյուղատնտեսական կենդանիների և անասնապահական ծագման մթերքի (ներառյալ մեղվաբուծական մթերքը) արտադրության, օրգանական եղանակով վերամշակման, փաթեթավորման, պահպանման, փոխադրման, իրացման և մակնշման կարգը հաստատելու մասին» N 662-Ն որոշումը լրացնել նոր՝ 1.1-ին կետով հետևյալ բովանդակությամբ.
«1.1 Սահմանված կարգով ներկայացված պահպանման, փոխադրման, իրացման և մակնշման պահանջների նկատմամբ վերահսկողության իրականացումը վերապահել սննդամթերքի անվտանգության բնագավառում պետական վերահսկողություն իրականացնող մարմնին։»։
Նշված լրացման արդյունքում ստացվում է, որ Հայաստանի Հանրապետության կառավարությունը որոշում է սննդամթերքի անվտանգության բնագավառում պետական վերահսկողություն իրականացնող մարմնին վերապահել սահմանված կարգով ներկայացված պահպանման, փոխադրման, իրացման և մակնշման պահանջների նկատմամբ վերահսկողության իրականացումը:
Այս առումով հարկ ենք համարում նշել, որ լրացվող դրույթի բովանդակությունից պարզ չէ, թե խոսքը ո՞ր իրավական ակտով սահմանված կարգով ներկայացված կամ ինչի՞ պահպանման, փոխադրման, իրացման և մակնշման պահանջների նկատմամբ վերահսկողության մասին է խոսքը:
Միաժամանակ, Հայաստանի Հանրապետության կառավարության 2009 թվականի հունիսի 11-ի N 662-Ն որոշման նախաբանում որպես լիազորող նորմ նշված է «Օրգանական գյուղատնտեսության մասին» օրենքի 5-րդ հոդվածի 1-ին մասի 8-րդ կետը, որի համաձայն՝ օրգանական գյուղատնտեսության ոլորտում Հայաստանի Հանրապետության կառավարությունը սահմանում է օրգանական գյուղատնտեսության կազմակերպման, բույսերի և բուսական ծագման մթերքի, գյուղատնտեսական կենդանիների և անասնապահական ծագման մթերքի (ներառյալ` մեղվաբուծական մթերքի) արտադրության, օրգանական եղանակով վերամշակման, փաթեթավորման, պահպանման, փոխադրման, իրացման և մակնշման կարգը:
Ելնելով վերոգրյալից՝ Հայաստանի Հանրապետության կառավարությունը «Օրգանական գյուղատնտեսության մասին» օրենքի 5-րդ հոդվածի 1-ին մասի 8-րդ կետով լիազորված է միայն սահմանել օրգանական գյուղատնտեսության կազմակերպման, բույսերի և բուսական ծագման մթերքի, գյուղատնտեսական կենդանիների և անասնապահական ծագման մթերքի (ներառյալ` մեղվաբուծական մթերքի) արտադրության, օրգանական եղանակով վերամշակման, փաթեթավորման, պահպանման, փոխադրման, իրացման և մակնշման կարգը, որն իրականացվել է Հայաստանի Հանրապետության կառավարության 2009 թվականի հունիսի 11-ի N 662-Ն որոշմամբ: Հետևաբար, առանց Սահմանադրության 6-րդ հոդվածի 2-րդ մասով սահմանված համապատասխան լիազորող նորմի, Հայաստանի Հանրապետության կառավարությունը լիազորված չէ նշված որոշմամբ սննդամթերքի անվտանգության բնագավառում պետական վերահսկողություն իրականացնող մարմնին վերապահել լիազորություն: Բացի այդ, «Օրգանական գյուղատնտեսության մասին» օրենքի 6-րդ հոդվածի 1-ին մասի 4-րդ կետով արդեն իսկ սահմանված է, որ օրգանական գյուղատնտեսության ոլորտում Հայաստանի Հանրապետության կառավարության կողմից լիազորված պետական կառավարման մարմինը պետական կառավարման շահագրգիռ մարմինների հետ համատեղ իրականացնում է պետական վերահսկողություն օրգանական գյուղատնտեսական արտադրանքի արտադրությունից մինչև վերջնական սպառումն ապրանքային շարժի բոլոր փուլերի նկատմամբ:
Այս առումով հարկ ենք համարում անդրադառնալ նաև «Նորմատիվ իրավական ակտերի մասին» օրենքի 13-րդ հոդվածի 1-ին մասի դրույթին, որի համաձայն՝ ենթաօրենսդրական նորմատիվ իրավական ակտը ունենում է նախաբան, որում նշվում է օրենսդրական իրավական ակտի հոդվածը կամ մասը, որը ներառում է Սահմանադրության 6-րդ հոդվածի 2-րդ մասով սահմանված լիազորող նորմեր: Հայաստանի Հանրապետության Սահմանադրության 6-րդ հոդվածի 2-րդ մասի համաձայն՝ Սահմանադրության և օրենքների հիման վրա և դրանց իրականացումն ապահովելու նպատակով Սահմանադրությամբ նախատեսված մարմինները կարող են օրենքով լիազորվել ընդունելու ենթաօրենսդրական նորմատիվ իրավական ակտեր: Լիազորող նորմերը պետք է համապատասխանեն իրավական որոշակիության սկզբունքին:
	Չի ընդունվել։
«Օրգանական գյուղատնտեսության մասին օրենքում փոփոխություններ և լրացումներ կատարելու մասին» 2023 թվականի մայիսի 24-ի  ՀՕ-180-Ն օրենքի 3-րդ հոդվածով սահմանվում է, որ օրգանական գյուղատնտեսական արտադրանքի մակնշման, պահպանման, փոխադրման, իրացման պահանջների նկատմամբ վերահսկողությունն իրականացնում է սննդամթերքի անվտանգության բնագավառում պետական վերահսկողություն իրականացնող լիազոր մարմինը։

	7․ «Հայաստանի Հանրապետության կառավարության 2017 թվականի ապրիլի 6-ի N 354-Ն որոշումն ուժը կորցրած ճանաչելու մասին» Հայաստանի Հանրապետության կառավարության որոշման (այսուհետ՝ Որոշում) նախաբանից անհրաժեշտ է հանել «Նորմատիվ իրավական ակտերի մասին» օրենքի 33-րդ հոդվածին կատարվող հղումը՝ նկատի ունենալով, որ նշված հոդվածի դրույթներով սահմանված են նորմատիվ իրավական ակտի փոփոխություններին և լրացումներին վերաբերող իրավակարգավորումներ: 

	Ընդունվել է։

	5․ ՀՀ Վարչապետի աշխատակազմի իրավաբանական վարչություն
	18․10․2023թ․

	
	N 02/16․20/35758-2023

	     Նախագծի 1-ին կետով լրացվող՝ ՀՀ կառավարության 2009 թվականի հունիսի 11-ի N 662-Ն որոշման 1.1-ին կետի համաձայն՝ սահմանված կարգով ներկայացված պահպանման, փոխադրման, իրացման և մակնշման պահանջների նկատմամբ վերահսկողության իրականացումը վերապահվում է սննդամթերքի անվտանգության բնագավառում պետական վերահսկողություն իրականացնող մարմնին։
     Նախագծից և նախագծի հիմնավորումներից պարզ չէ նման լրացում կատարելու անհրաժեշտությունը՝ այն պարագայում, երբ «Օրգանական գյուղատնտեսության մասին» ՀՀ օրենքով վերահսկողություն իրականացնող իրավասու մարմինը արդեն իսկ սահմանված է։
	Ընդունվել է։

	6․ ՀՀ Վարչապետի աշխատակազմի տեսչական մարմինների աշխատանքների համակարգման գրասենյակ
	18․10․2023թ․

	
	N 02/16․20/35758-2023

	1․ «Հայաստանի Հանրապետության կառավարության 2009 թվականի հունիսի 11-ի N 662-Ն որոշման մեջ լրացում կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացվել է հետևյալը.
Հիմք ընդունելով այն հանգամանքը, որ «Օրգանական գյուղատնտեսության մասին»  օրենքի 9-րդ հոդվածի 7-րդ մասի համաձայն՝ օրգանական գյուղատնտեսական արտադրանքի մակնշման, պահպանման, փոխադրման, իրացման պահանջների նկատմամբ վերահսկողությունն իրականացնում է սննդամթերքի անվտանգության բնագավառում պետական վերահսկողություն իրականացնող լիազոր մարմինը, իսկ ՀՀ կառավարության 2019 թվականի օգոստոսի 22-ի N 1071-Ա որոշման 5-րդ կետով Սննդամթերքի անվտանգության տեսչական մարմինն արդեն իսկ ճանաչվել  է սննդամթերքի անվտանգության ոլորտի նկատմամբ վերահսկողություն իրականացնող լիազոր մարմին, կարծում եմ, որ Նախագծի ընդունման անհրաժեշտությունը բացակայում է: 
	Ընդունվել է։

	2․ «Հայաստանի Հանրապետության կառավարության 2009 թվականի հունիսի 26-ի N 704-Ն որոշման մեջ լրացումներ կատարելու մասին» ՀՀ կառավարության որոշման նախագծի (այսուհետ՝ Նախագիծ) վերաբերյալ ներկայացվել է հետևյալը.
«Օրգանական գյուղատնտեսության մասին» օրենքի (այսուհետ՝ Օրենք) 7-րդ հոդվածի 1-ին մասով սահմանվում է, որ օրգանական գյուղատնտեսական արտադրանքի համապատասխանության հավաստումն իրականացնում է սերտիֆիկացման մարմինը «օրգանական» կամ «անցումային շրջանի օրգանական» սերտիֆիկատ տալու միջոցով:  
Օրենքի 3-րդ հոդվածի 1-ին մասի 14-րդ կետի համաձայն՝ սերտիֆիկացման մարմին է հանդիսանում` Հայաստանի Հանրապետության օրենքով սահմանված կարգով հավատարմագրված կամ Հայաստանի Հանրապետության կառավարության հաստատած ցանկում ներառված օրգանական գյուղատնտեսության ոլորտում հավատարմագրում իրականացնող միջազգային կազմակերպությունների հավատարմագրած կազմակերպությունը: Միևնույն ժամանակ՝ «Օրգանական գյուղատնտեսության մասին» օրենքում փոփոխություններ և լրացումներ կատարելու մասին» ՀՕ-180-Ն օրենքի դրույթների համաձայն՝  2024 թվականի հունվարի 1-ից  սերտիֆիկացման մարմին կարող են հանդիսանալ միայն Հայաստանի Հանրապետության օրենքով սահմանված կարգով հավատարմագրված համապատասխանության գնահատման մարմինները:
 Հետևաբար, հիմք ընդունելով վերոգրյալը՝ հայտնում եմ, որ Նախագծով առաջարկվող լրացումները, այն է՝ հանրապետությունից դուրս գրանցված սերտիֆիկացման մարմինների կողմից օրգանական գյուղատնտեսական արտադրանքի համապատասխանության սերտիֆիկատների հետ կապված իրավակարգավորումները՝ խնդրահարույց են, քանի որ հակասում են Օրենքի իրավակարգավորումներին, մասնավորապես՝ 2024 թվականի հունվարի 1-ից օրգանական գյուղատնտեսական արտադրանքի համապատասխանության հավաստման լիազորությունը բացառապես Հայաստանի Հանրապետության օրենքով սահմանված կարգով հավատարմագրված համապատասխանության գնահատման մարմիններին օժտելուն: Ըստ այդմ, Նախագծով առաջարկվող լրացումները հակասում եմ ոչ միայն Օրենքին, քանի որ Օրենքով սահմանված չէ այլ երկրում օրգանական գյուղատնտեսական արտադրանքի հավաստագրման հնարավորություն, այլ նաև դուրս են ՀՀ կառավարության 2009 թվականի հունիսի 26-ի N 704-Ն որոշման կանոնակարգման առարկայից, այն է՝ օրգանական գյուղատնտեսության ոլորտում համապատասխանության սերտիֆիկատ տալու կարգի հաստատումը: 
	Ընդունվել է մասամբ։
 Հաշվի առնելով, որ «Օրգանական գյուղատնտեսության մասին» ՀՀ օրենքը  (այսուհետ՝ Օրենք) կարգավորում է նաև օրգանական գյուղատնտեսական արտադրանքի շրջանառությանը ներկայացվող պահանջները, ապա հիշատակված փոփոխությունը վերաբերում է Հայաստանի Հանրապետության տարածքում արտադրանքի օրգանական ճանաչելուն, սակայն հանրապետությունում առկա են արտադրողներ, որոնց արտադրանքն իրացվում է ՀՀ սահմաններից դուրս և Օրենքի որևէ դրույթով նախատեսված չէ, որ ՀՀ-ում իրականացվող օրգանական արտադրության արդյունքում ստացված արտադրանքը պետք է սերտիֆիկացվի միայն ՀՀ օրենսդրությամբ սահմանված պահանջներով։ Հետևաբար ՀՀ-ում արտադրված օրգանական արտադրանքը կարող է սերտիֆիկացվել ոչ միայն Հայաստանի Հանրապետության օրենքով սահմանված կարգով հավատարմագրված համապատասխանության գնահատման մարմինների կողմից:
Արդյունքում ստացվում է, որ օրգանական գյուղատնտեսությամբ զբաղվող տնտեսավարող սուբյեկտների հաշվառման գրանցամատյանն ոչ ամբողջական է, քանի որ առկա է, ոչ ամբողջական տեղեկատվություն հանրապետությունում առկա օրգանական գյուղատնտեսության մեջ ներգրավված տնտեսավարողների, հողատարածքների գտնվելու վայրի, մակերեսի, դրանց արտադրատեսակների, արտադրության ընթացքում օգտագործվող շրջանառու միջոցների և այլ ցուցանիշների վերաբերյալ, որը հնարավորություն չի տալիս ոլորտի մասին հստակ տեղեկատվության տիրապետել և իրականացնել զարգացման ծրագրեր։ 
Հետևաբար Հայաստանի Հանրապետությունում արտադրված և  միայն այլ երկրներ արտահանելու համար  այլ երկրների հավատարմագրում ունեցող կազմակերպությունների կողմից սերտիֆիկացված օրգանական գյուղատնտեսական արտադրանք արտադրող տնտեսավարող սուբյեկտների մասին տեղեկատվությունը ևս պետք է ներառվի օրգանական գյուղատնտեսությամբ զբաղվող տնտեսավարող սուբյեկտների պետական գրանցամատյանում և, օրգանական գյուղատնտեսության արտադրանքի ծավալների, արտադրատեսակների, արտադրողների և հողատարածքների մակերեսների վերաբերյալ ամբողջական տեղեկատվության հավաքագրման ու հրապարակման կարևորությամբ է պայմանավորված «Հայաստանի Հանրապետության կառավարության 2009 թվականի հունիսի 26-ի N 704-Ն որոշման մեջ լրացումներ կատարելու մասին»  Հայաստանի Հանրապետության կառավարության որոշման նախագծի ընդունման անհրաժեշտությունը։

	7․ ՀՀ Վարչապետի աշխատակազմի տեսչական մարմինների աշխատանքների համակարգման գրասենյակ

	  Նախագծով նախատեսվում է Հայաստանի Հանրապետության կառավարության 2009 թվականի հունիսի 26-ի N N 704-Ն որոշման N 1 հավելվածի  5-րդ կետից հետո լրացնել նոր 6-րդ կետ՝ հետևյալ բովանդակությամբ․ 
«6․ Օրգանական գյուղատնտեսությամբ զբաղվող տնտեսավարող սուբյեկտը, որն արտահանման նպատակով արտադրում է համապատասխանության գնահատման մարմնի (ՀԱՄ) կողմից չսերտիֆիկացված  օրգանական գյուղատնտեսական արտադրանք՝ այլ երկրում օրգանական գյուղատնտեսական արտադրանքի համապատասխանության սերտիֆիկատ ստանալու, սերտիֆիկատի գործողությունը կասեցնելու կամ դադարեցնելու դեպքում տասնօրյա ժամկետում պաշտոնական գրությամբ գրանցամատյանը վարող պետական կառավարման լիազոր մարմին է ներկայացնում սույն կարգի 5-րդ կետով պահանջվող տեղեկատվությունը։»։   
Վերոգրյալի համատեքստում հայտնում եմ, որ «Օրգանական գյուղատնտեսության մասին» (այսուհետ՝ Օրենք) 3-րդ հոդվածի 1-ին մասի 2-րդ կետի համաձայն ՝ օրգանական գյուղատնտեսական արտադրանք է համարվում օրգանական գյուղատնտեսության վարման արդյունքում արտադրված կամ վերամշակված կենդանական ու բուսական ծագման մթերքը ու հումքը, ինչպես նաև վայրի բույսերը, որոնց շրջանառության փուլերում ապահովվում են տեխնիկական կանոնակարգերով սահմանված պահանջները, իսկ նույն մասի 5-րդ կետով սահմանվում է, որ արտադրանքի շրջանառություն են հանդիսանում արտադրության, պահպանման, վերամշակման, փոխադրման և իրացման փուլերը, ինչպես նաև արտադրությունից մինչև վերջնական սպառումն ապրանքային շարժի միջանկյալ գործառնությունները (տեսակավորում, բեռնում, բեռնաթափում, փաթեթավորում, մակնշում, պիտակավորում, առաքում, գովազդում, մատակարարում, օգտահանում և այլն)։
 Բացի այդ, Օրենքի 9-րդ հոդվածի 2-րդ մասի համաձայն՝ Հայաստանի Հանրապետության տարածքում շրջանառության մեջ գտնվող, հետևաբար՝ նաև արտադրվող, պահեսատավորվող կամ փոխադրվող օրգանական գյուղատնտեսական արտադրանքը պետք է մակնշված լինի համապատասխան նշանով և ուղեկցվի սերտիֆիկատով, որն Օրենքի 7-րդ հոդվածի 1-ին մասի իրավակարգավորումների համաձայն՝ տրվում է սերտիֆիկացման մարմնի կողմից:
Հիմք ընդունելով վերոգրյալը և դեմ չլինելով նախագծով սահմանվող կարգավորումների տրամաբանությանը՝ առաջարկում եմ նախ և առաջ փոփոխություններ կատարել Օրենքում՝ նախատեսելով ՀՀ-ում արտադրված օրգանական գյուղատնտեսական արտադրանքի այլ երկրում համապատասխանության հավաստման հնարավորությունը և պայմանները, որից հետո նոր անդրադառնալ Հայաստանի Հանրապետության կառավարության 2009 թվականի հունիսի 26-ի N 704-Ն որոշման մեջ լրացումներ կատարելուն:
	Ընդունվել է։



